
Preschientscha dal passa en Slovachia

DA GUIU SOBIELA-CAANITZ

m La Slovachia na sa chatta zunt
betg davos la glina, mabain gist da-
vos Vienna. Ins prenda «l'express
viennais» dechanta da Men Rauch,
pia il tren EC 163 (Sargans 10.33,
Landeck 12.29) ch’arriva a las 18.50 a
la staziun dal vest. Per ir a quella dal
sid cun la lingia da tram nr. 18, di-
spor’ins lura da passa duas uras. Il tren
da colliaziun parta pir a las 21.15; no-
vanta minutas pli tard en ins a Brati-
slava.

Vegls lioms cun I'Ungaria
Pia in’emprima surpraisa per tgi che
vegn dal vest. Il tren che collia Vienna
cun la chapitala slovaca parta da la sta-
ziun dal sid e betg forsa da quella da
ost. I na dat insumma nagina staziun
da viafier cun num «Wien Ostbahn-
hof»! Gia quest detagl ans admone-
scha; nagin pajais limitrof da ’Austria
na sa chatta en Europa da l'ost. Il lung
cunfin che separa la Slovachia da 'Un-
garia curra dal tuttafatg entras I'Eu-
ropa centrala; el suanda il Danubi e
traversa lura la planira ch’ils Ungarais
numnan  «pusztar. Ungarais di-
scurr'ins d’amaduas varts; 11% dals
5350000 burgais slovacs &n da lin-
guatg ungarais, concentrads en la
sdrima da cunfin vers il sid. Enfin
1918/20 appartegneva la Slovachia a
I'Ungaria. Bratislava, numnada quella
giada Pozsony, era la chapitala d’Un-
garia enfin 1783. Mintga toponim
slovac ha er in equivalent ungarais. 11
grond patriot ungarais Kossuth
(1802—-1894) era da derivanza slovaca.

Sco anteriura Ungaria auta ha la Slo-
vachia ina minoritad protestanta
(7.9%) ed ina catolica da ritus oriental

(3.4%).

Models d’antruras per damaun?

Tranter las guerras mundialas e puspe
suenter la segunda era la Slovachia
unida cun ils pajais tschecs en in stadi
cuminaivel. Pir dapi 1993 ¢’la inde-
pendenta. Listoricher e teolog Frans
Hoppenbrouwers (Nijmegen, Pajais
bass) ha gist analisi la tenuta dals
uvestgs catolics slovacs en ils davos set
onns visavi il naziunalissem e la mino-
ritad ungaraisa’). El punctuescha: «Ins
sa che las baselgias da I'uscheditg bloc
da lost pativan ina repressiun statala
tut speziala; il pli savens stuevan lezzas
far opposiziun e sa verifitgavan sco ba-
stiuns da resistenza. Cunzunt ellas, sco
defensuras da I'identitad naziunala, eén
vegnidas ils simbols gist da quels pie-
vels ch’eran privads da suveranitad po-
litica entras pussanzas pli fermas. Pre-
cis questa funcziun aveva la Baselgia
catolica en Slovachia (...). Il pli tard
en ils onns otgonta mantegnev’la en
vita la cardientscha e I'identitad naziu-
nala, sco en Pologna; perquai ¢la ve-
gnida 'opposiziun per propi. En blers
reguards han ils decennis da commu-
nissem en Slovachia ed auters pajais
agi sco ina ‘glatschera ideologica’, con-
servond disas da patratgar d’antruras,
d. a. siemis naziunals. La fin dal re-
schim ha avert pussaivladads socialas
novas; ils models antiquads én vegnids
visiuns d’avegnir (...). In tal model &
oz per blers Slovacs, disfortunada-
main, il stadi slovac che ha existi

Scungirar visiuns funestas

1939-1945 grazia a Hitler (...) sut la
presidenza dal prelat catolic Jozef Tiso
(1887-1947). Blers Slovacs vesan
puspe ses fundaments socials sco ide-
als. (...) Varsaquants uvestgs catolics
provan da giustifitgar Tiso e ses far sco
president da la Slovachia; i para ch’el
als fascineschian.»

Far frunt senza targlinar
Ils spierts dals onns quaranta fan pia
barlot. Ina tala veneraziun na datti en
nagin pajais limitrof da Slovachia;
schizunt en Ungaria na sa regord’ins
dal dictatur Horthy (1868-1957) cun
tanta nostalgia. Perd lez n'era betg pre-
lat, anzi, el appartegneva a la minori-
tad protestanta d’Ungaria. Tiso peren-
cunter era pastur spiritual da la maio-
ritad; ins al reproscha la suppressiun
da las baselgias evangelicas e cunzunt
la deportaziun da 56’000 gidieus en ils
champs tudestgs da la mort. «La re-
genza slovaca ha purschi 500 marcs als
Tudestgs per mintga gidieu, e quai da
libra veglia, sco contribuziun a las
spaisas da deportaziun.» 1942 ha Tiso
declera: «Lelement gidieu
tschava la vita da la Slovachia.» Nus
avain agi tenor il cumandament da
Dieu: «Slovachia, ta liberescha da tes
inimis!» Suenter la fin dal communis-
sem spetgav’ins che la Baselgia catolica
dal pajais, oramai libra da s’exprimer,
fetschia frunt a ses passa senza targli-
nar. Quai ha fatg il parsura da la Con-
ferenza episcopala, uvestg da la citad
industriala da Banskd Bystrica (unga-
rais Beszterczebdnya). Il prelat slovac il
pli aut, cardinal Jan Korec, ha peren-
cunter inaugurd solennamain 1992

smana-

ina tavla en memoria da Tiso; pir
plaun a plaun ha’l lura sa distanzia dal
naziunalissem.

Il papa discurra cler e net

Enfin 1998 ha ina partida naziunalista
regi il pajais. Ella ha adina puspe schi-
cana ils burgais slovacs da tschantscha
ungaraisa. La lescha da linguatgs da
1995 ha segira la predominanza dal
slovac er en las cuntradas dal sid. La
Conferenza episcopala ha protesta ed
obtegni il dretg da duvrar 'ungarais
tar la pastoraziun en lezza sdrima.
Onns ed onns han ils uvestgs pero re-
fusa da ceder als giavischs dals concar-
tents da la minoritad, als reproschond
da na dar avunda spirituals a la basel-
gia; ins manegiava ch’i tanschia d’en-
gaschar augsegners slovacs che sappian
bain ungarais, e ch’i dettia avunda da
lezs. 1995 han 52000 catolics da lin-
guatg ungarais surdd ina petiziun al
papa durant sia visita. Lez ha lura
punctua che «pervi da sia universalitad
stoppia la Baselgia catolica prender
fitg serius las spetgas da minoritads
(...) e na dastgia tolerar nagin naziu-
nalissem tar cartents e pravendas, e
ch’ins na possia pretender da cumins
ungarais ch’els acceptian augsegners
naziunalists slovacs». En las duas ci-
tads principalas da Slovachia da lost,
cun ferma preschientscha protestanta,
ha'l fatg endament «las unfrendas
evangelicas d’abus catolics en tschien-
taners passads ed ils patiments cumi-
naivels d’amaduas confessiuns en il
temp dal communissem»; 12 ha ina
dretgira nauscha austriaca 1687 exe-
cutd 24 manaders protestants.

Problems d'oz

Ha la visita da Gion Paul II gida a
scungirar visiuns funestas ed indeblir
las partidas naziunalistas? Lezzas han
en mintga cas pers las elecziuns da
1998 al Cussegl naziunal e la tscherna
presidenziala da matg 1999. In vent
pli frestg buffa sin la puszta e las Car-
patas. Il Cussegl naziunal ha approva
ina lescha da linguatgs pli favuraivla
als burgais d’autra tschantscha. Prim-
minister Mikulas Dzurinda na po perd
planscher ch’el nun haja quitads. Ses
antecessur naziunalist, enconuschent
per sia mancanza da scrupels, fa tut il
pussaivel per al disfamar e far donn.
Gist ussa che la Slovachia a’avischina a
I'Uniun europeica e che questa ¢ presi-
diada da Finlanda per in semester, han
passa 1200 zagrenders slovacs du-
manda asil politic en Norvegia, Svezia
e cunzunt Finlanda «pervi da discrimi-
naziun e persecuziun rassista»?). Tgi ha
organisd lur viadi collectiv en paucs
dis? Ins po be concluder cun Hoppen-
brouwers: «La sfida la pli gronda per la
Baselgia catolica slovaca, sco per tuttas
baselgias dal mund, n’¢ betg la char-
plina davart il passa (...), mabain la
soluziun dals problems d’oz per du-
magnar finalmain avegnir.»

